
Titus

1Paulo, na Anutu wane delit jei so Yesu Kristo
wane Aposolo, na matok nange paki, biranangi
sarikole, yemo Anutuno pei nerep magukoune
matok onge, yewa enane mali malip gesipkawe
ma togolekei wane, so iwen onbe don wele
Anutu wane numa don eano kito ebonge, yewa
wane kine detlukkei. 2 Ea wane kutno simileno
gege togon warankaki sariake, Anutu ene isiine
midainerjo mokaka naso gei bano kiek kiekino,
gege iwa ea binek ge nebonge. 3 Eso nasoine
motke, yewao eyine don Kkisi yewa ra gelayange,
donine yewa ea nanane kutno motke, eso noyo
Anutu ma mena menarze, efjane anaine teweke
more, don Kkisiine yewa ra gelananbe sua ari-
maike.

4 Titus na kibi qe ginmaile, ge giponne
welekatne, nere mali malipse weku pamaike.

Anutu Magak so Kristo Yesu erane mena
menanno wet menar so peam maine giniake.

Titusno Krete Siao Urata Make

5> Na Krete siao bira gangole gemaine, yemo
urata natne mi mamaine, pamaike yewa
mauluke more, numaino mot warekenane, so
matko matko doku tau tau magu enane ware
ware biraone arikenane biragane sarikole.
Nagyane don numa golale sikan gangole, ea mo
detluk waremaine. 6 Ware ware bira kaikene, jei
yewa ere sotine midaine, erje nanomine weku, so
dokoine enje mali malip korop, so wetnerjo zuba

wet mi mageake, me afa bira wiraine midaine,
yaline biraonikene. 7 Epe Anutu wane urata
wareka okanmaike, doku tau tau magu, yewa
enane ware ware yewa ere sotine midaine. Ene
wawaine misuk okaniake, me sot osi osi misuk
okaniake, me doku togole zok misuk ne geke,
me kawali misuk qeake, me wesi abor wane
bailalan) misuk okaniake. & Ene nei mat maneo
gine sariu kima ebu more mauluk oniake, so
ene tanik manik maine ea wane simile kayake.
Ene dereret mayakatne yewaka mogasiake, ene
gegeine koboboine geki paki, Anutu wane tanik
manik yewa mogare ariake, so ene wetinane
sawe geake. 9 Epe Anutu wane miti don kito
manbi paki, numaine ma togole mangoi, yewa
togogole malipka okorayake. Numa yaleoken
okangi paki, ene maine eweke more nei natne
don wele yewano wetene ma togoleake. Paki
nei natne don wele ge nabaka okanmami, erjane
sotene yalewaka sikan ongi kau ebu kesiake.

Krete Siao Isi Nei Loutne Gekoi

10 Yewao, yei loutne ene nabaine okanbi paki,
pei natne don wele midaine rara so isienerop
gemami, so Yuda nei natne wetner enano yine
doku taukoi, edo yale okanmami. 11 Nei ya-
line eyane anjaene ma wonge more donene ma
walukkene, onoka wane, yjei yaline erje wesi abor)
maikei wane rau paki, masi tanik gamuinerop mi
oka okane, yewa okane more, yei korop enyene
so rem giekopene matali one more kito ebon-
mami. 12 Krete yei enneno nine propet, nei wet
dereret suaine mane, oyo iwa yale rake, “Krete

nei ene isiene matkine, osom zubaine borikine,
so ene ara fjat qeqe neu paki, tabor gege.” 13 Eso
ene don yewa rake yemo wele, kine yalinane ge
don togoleka edane ra wetonikene, pakiso, ene
mali malipene libeka maine ma gekei. 14 Paki ene
Yuda nei eyjane don kine kine wele midaine, yewa
kiroine misuk malipka gekei, so nei natne kepe
iwa wane ramatok don mogare gemami, erje miti
don wele nadek kakoi, ejane Yuda wane ra matok
don yewa misuk desikei. 15 Nei kotoene libeka
gemami, erjano kine kine korop libeka yoka pa-
maike, no borikineno maki kotoene sigileke so
mali malipene midaine okangoi, erjano kine kine
mane libekaka mi pamaike, onoka wane, eyane
dereretene so kotoene mo korop sigilewareke, ea
wane. 16 Enpe pieneno raikei, “Nene Anutu wane
kine detmaine,” yale ra okane mamaenero yemo
bisop onmaike, enje mado madorine so don geqe,
ene urata kine kine maine, yewa mane mama
wane rokop midakaka.

2

Nei Nerep Suaine Enane Don

1 No gono yemo koboboine gege, yewano doku
tau tau magu wele, ea wane don edane Kkito
ebonikene. 2 Edannom, nei suaine ene doku
togole mi nene, ea wane sawe titiinerop gekei, so
dereretene warekau, mayakatneka payake. Ene
mali malipene payake, ea wane rokopko wet
maep korop gekei paki, umat kine kine wakongi,
ene mi pelekei, ene togogole okorakei. 3 Rokop
yalewaka edannom, njerep suaine erne njerep wele

gegeene koboboine gekei, paki eye kisi gegeene
midaine gekei, me doku togole wairy misuk ne
gekei, so ea wane qelit geqe okanikei, ene yei
nerep natne natne kine kine maine yewaka
kito edanikei. 4 Edane more nerep sikanonbi,
ene naoekopene so medewekopene wet maep
okanonikei. > Ene wet dereretene warekau
mayakatneka paki, gegeene libeka payake, so ene
matene ma suatke warekau mayakatneka paki,
naokopene so medewekopene kito gesiy ebuwi
paki, naokopene anaene tewekkei, yale okanbi,
nei ene Anutu wane don mi qgikkaikei.

Nei Qaluwit Enane Don

6 Rokop yalewaka nei gebin onnom, ene der-
eretene masuluke warekaikei. 7 Paki, ge gonom
tanik manik kine kine korop mayakatneka okan
warekene, pyei epe kau paki, yewaka mog-
are okanikei, Miti don mauluke more urataine
mam paki kito edanikene. 8 Don maineka ra
edanikene paki, yei epe don qotkoine mane
misuk raikei, don yewarno nabakoprnone qomene
kitopoke gamuo biraongi, eye nenane don mane
gotkoine mi mageu paki raikei.

Qelit Mama Enane Don

9 Qelit mama ene ware ware kopene enane
anaene tewekeu paki, urata kine kine korop
maineka mawareu, ware ware Kkopene ene
detpi menageake, ene donine turupine misuk
maingekei. 10Me eyjano jine kobu kine kine mane
misuk maikei, kobu maikei wane turugine yemo
ene naso banem maineka okanikei so bororom
gekei. Yale okanbi, eyjane tanik manik mayakatne

okane maine yewarno tebakaki, Anutu pyenane
Mapi Mapitze, efjane don kito jidan okanmaine,
enane enet bigek ma wieake.

Nene Libeka Ge More Kristo Wane Naso Yewa
Tomakaikene .
11 Anutuyo nei nerep korop menangenane raki

paki, nebu sese noniakane numa mo ma wakonge.
12 Sese nonge, yewarno kito nedanmaike, yemo
nene gege borikine so kepe wane masi tanik
qotkoine, yewa qelinka warekene, paki, nene
detluke more numa koboboine gesoke ari, Anutu
wane masi tanik yewa mogare kepe iwa wane
kutno naso iwao gekene. 13 Naso suaine
mosopinerop kaikenane wetke tomaka gemaine,
nenane Suaine Anutu so Mapi Mapikze Yesu
Kristo wane qeli ewe zonom bar wakoniake.
14 Ene pgenane raki paki, gegeine qgikka nebonge,
borikine kine kine korop yewao pine makok
yongi paki, nebuki nei nerep libe ge more ernine
bonepine okane eweke more masi tanik maineka
okangenane, yale okanyonge.

15 Don ea korop kito edanikene, paki donnone
togogoleka edane ma togole onikene, so donyone
desikei, yewa ra wetonikene. Qeliy) onnom erjano
nine maneno ge misuk yuangane geu ket bira-
ganiake.

3

Asu Wanonine Wako Wakon Musele Wakon-
gone

1 Ge pei nerep magukopnone don ge wirike
enane ware ware so rjei waom eweene kitou paki,

anaene teweke more kine kine maine yewaka
eweke okanikei. 2 Edannom, ene nei mane
don qotkoine misuk olasikei. Mida. Ene nei
peamine so kima kima gekei. Paki naso banem
nei korop enane kaitko wet peserop bororom
gege yewa sikanonikei. 3 Nene nedom atak mane
wet qelan okane, afna bira wira okangone paki,
sot korop okangone. Nene yale okannem paki,
bailalay) kine kine ea wane qelit geqe okane
more, qomze qiseki solazane simileka detkone.
Nene gegeze korop dere worik so wetro rjei natne
enane aboy kine kineenane bailalay oka okan,
yei ene nene naba fonbi, nene ene naba onyem,
yewa wano matali onwarekone. 4 No Anutu
nenane Mapi Mapikze enane kima kima so wet
maepro yemo Ijenano lotkeke. 5 Ene nene nebu
sesenjone enino hiranonge, yemo nene nedom
koboboine ge more, urata mane maine mako-
nane midakaka, o yemo efnjine qomine rarainane
nebu sesenone saukpnongi, Asu Koboboineno
wako wakon musele so gege musele nebonge.
6 Anutuno Yesu Kristo nenane Mapi Mapikze
oo nebu more eyino biranonge, enane raki
paki, Asu Koboboine zok manerop ge watronge.
7 Eynine qomine raraine nene biranongi, Anu-
turop koboine ge more sari gege togon wane
binek okane, ea wane dereret gekenane, yale
okanyonge.

Don Wele Midaine Nadekaikene

8 Don iwa yemo welekatne, ge sorin borin
okane, don yewa korop togoleka ra edanikene,
paki yei Anutu malipka okanmami, ere maine

togole okora wetene iwaoka more, urata wele
korop maine maikei, so ea okanbi, nei yerep
korop mauluk on okanmaike. ° No gelay don
wane arja sorar au au, rjosa abo enane efet tego
kiroroine mit mit sorin nagu sorin nagu, so Israel
wane Rara Togon don wane kawali geqge, yewa
yemo ge rjadek kaikene, yewa yemo mi oka okane
so wele midaine. 10 Nei maneno gepok mapok
okangi, ge girem don atak weku me etke olatnom
mi detkiso, yemo girem don koso manerop misuk
olasikene, qeli kanom enineka geake. 11 Ge
detmaine, nei yaline ene numa mo geyauke, eso
enane borikineine mo qe wakonmaike, yemo ene
sot korop.

Don Qoiqoine

12 Na talekawe Artemis me Tikikusno genano
uyakeo, ge mayakatne Nikopolis yewao sari
marat nanikene, onoka wane na koya naso mat
yewao gekalane ramaile. 13 Ge masuluke more
rara togon don wane kine dereret nei, Zenas
so Apolos ere arikeik wane, gesiyy otnom nu-
maetne kiekeik, so osikene ere kine kine korop
sola so wet maep wane yanaemamik, yewa mo
korop mawarekeik. 14 Nei nerewekopze ebunom,
ene kito gesinp oka okan wane kine detlukeu
paki, urata maine maikei, paki sola wane gesi
gesiny zua zuar wakoniake, rokop Kkito qesiy
okanbi, miti erje welerop okaniake, erje gege wele
midaine misuk gekei.

15 Nei nerep narop gemami, ene koropyo
“kaiwe maine” rau genano umaike. Nenane

“kaiwe maine” ramaine, yewa kimakopze mali
malip korop gemami, enje ebonikene.

Anutu wane Mosopyo 1pinano  korop
pawareake.

